
ONKEL FERDINAND UND DIE PÄDAGOGIK
Nr. 261 Eine elegante Lösung

Tumm, das Chischtli Zigare, won i uf d Wienacht
überchoo ha, s ischt no fascht volle, aber äbe: s
mues sy, en Wille mues de Mentsch ha -

Vö hüt aa reschpäktive vo moorn aa, gib i s
Rauchen uuf; das Giftzüüg mues verschwinde, schliessli
und äntli: s Wichtigscht isch Gsundhäit -

Also: das Chischtli mues verschwinde, us den Auge
mues mer das Chischtli, ich wott nüd die ganz Zyt
miiese das Chischtli aluege -

Furtgheie tuen is, äifach furt is Wasser, schaad um
d Zigare, söttigi gueti Zigare, aber das Chischtli
mues ewääg, hani gsäit-

Wäni nur wüsst, wäm mer s chönti schänke, mer
chönti öppertem e Fröid mache, e ganzes Chischtli
dertigi gueti Zigare, jäsoo -

I wäiss, wan i mache: chasch das Chischtli
mine haa, - e wunderbaars Zigarechischtli -
jo die paar Zigare vorläufig uufbhalte -

